
Габдулла Тукай- 
бөек шагыйрь



Илдə туган ил улы син, 
илдə яндың нур булып,
Ил күгендə яз идең син, 
илдə калдың җыр булып.
                       Гамил Авзал



Əнисе  Бибимəмдүдə           Əтисе  Мөхəммəтгариф
Кушлавычта 

шагыйрь туган йорт.

Габдуллаҗан Мөхəммəтгариф улы 
Тукаев  1886 елның 13 (26) апрелендə, 
Казан өязе, Мəңгəр волосте, Кушлавыч 

авылында, мулла гаилəсендə туа.



Сабыйга дүрт ай тулганда əтисе, ə дүрт яшьтə 

əнисе үлеп китə. Дөм ятим калган бала авылдан 

авылга, гаилəдəн гаилəгə, кулдан кулга күчеп йөри. 

Азмы какканны вə сукканны

күтəрдем мин ятим?!

Азрак үстерде сыйпап тик

маңлаемнан миллəтем.

                          Габдулла Тукай



Кушлавыч.
Шəрифə карчык

Өчиле.

Зиннəтулла бабай

Кырлай.
Сəгъди абзый, Зөһрə апа

Казан.

Мөхəммəтвəли 
һəм Газизə гаилəсе

Җаек.                              
Галиəсгар (җизнəсе)

Тукай эзлəре буйлап...



  Баштан Габдулла Зиннəтулла 
бабасының зур гаилəсе белəн 
Өчиле авылында яши. 
“Исемдə калганнар” дигəн 
истəлегендə Тукай болай яза: 

Кечкенə Габдулла Зиннəтулла 
бабасы белəн

“... фəкыйрь вə шуның өстенə əллə ничə авызлы булган гаилə 
эченə мин ятим бала булып килеп кергəнмен. Үги əбинең 
алты күгəрченнəре эчендə мин бер чəүкə булганга, мине 
еласам юатучы, иркəлəним дисəм, сөюче, ашыйсым, эчəсем 
килсə, кызганучы бер дə булмаган, мине эткəннəр дə 
төрткəннəр...”



Биш яшьлек малайны Казанга озатып Печəн базарында 
“саталар”:

Асрарга бала бирəм, кем ала?

Аны асрамага Яңа бистə 
һөнəрчелəре гаилəсе ала. 

“... миңа əти булганы 
Мөхəммəтвəли исемле 
булып, əни булганы Газизə 
исемле иде. Бу атам – анам 
эш кешелəре булганга, монда 
миңа ач торырга тугры 
килми иде ...”

Авырып китүлəре сəбəпле, баланы ике елдан соң тагын 
бабасы янына Өчилегə кайтаралар. Озак та тормый 

аны Кырлай авылына озаталар.



Алты яшьлек Тукай Кырлай авылына, Сəгъди абзый белəн Зөһрə апа 
гаилəсенə килеп керə. Кырлайдагы тормышы яшь Тукайның күңелендə иң 
җылы истəлеклəр калдыра.

Кечкенə Апуш һəм Сəгъди абый
Сəгъди  абзый йорты

1892 нче елның җəендə Габдулланы 
Сəгъди абзый Кырлай авылына 

алып китə.



Шагыйрь булып җитешкəч үзенең 
1907 елда язган “Шурəле” исемле иң 

матур поэмасын хəтерендə 
онытылмаслык урын алып калган  
Кырлай авылына багышлап язды.

Нəкъ Казан артында бардыр бер авыл - Кырлай дилəр; 

Җырлаганда көй өчен “тавыклары җырлай” дилəр.

Гəрчə анда тумасам да, мин бераз торган идем;

Җирне əз-мəз тырмалап, чəчкəн идем, урган идем.

Ул авылның,-һич онытмыйм,-һəр ягы урман иде;

Ул болын, яшел үлəннəр хəтфəдəн юрган иде.

Зурмы? – дисəң, зур түгелдер, бу авыл бик кечкенə;

Халкының эчкəн суы бик кечкенə инеш кенə. 



1895 елда Габдулла 
Җаекка, Уральск 
шəһəренə əтисе 
ягыннан туган 

Газизə апасы һəм 
аның ире Галиəсгар 

җизнəсе янына күчеп 
килə.

Галиəсгар Госманов йорты



     1907 елда Г. Тукай 
ашкынып, “дəртле”, 

“моңлы”, “нурлы” 
Казанга кайта.

Җиктереп пар ат, Казанга туп-
туры киттем карап;

Чаптыра атларны кучер, 
суккалап та тарткалап.

Əйтə иртəнге намазга бик 
матур, моңлы азан;

И Казан! Дəртле Казан! Моңлы 
Казан! Нурлы Казан!

Мондадыр безнең бабайлар 
түрлəре, почмаклары;

Мондадыр дəртле күңелнең 
хурлары, оҗмахлары.

Монда хикмəт, мəгърифəт һəм 
монда гыйрфан, монда нур; 
Монда минем нечкə билем, 
җəннəтем һəм монда хур...



 Тукай- халык 
шагыйре



Г.Тукай эшлəгəн 
журналлар

    “Əлислах” газетасы идарəсе 
урнашкан бина.

Уңнан сулга: Г.Тукай, И. Əмирхан, 
Ф. Əмирхан, К.Бəкер, В.
Бəхтияров.

Казанга кайткач, Г. Тукай əдəбият 
мохитенə чума. Г. Камал белəн бергə 
“Яшен”, “Ялт – Йолт” журналларын 
оештыра, Ф. Əмирхан нəширлегендə 
чыга торган, “Əлислах” гəзитендə еш 
языша. Казанда аның иҗаты тагын да 
үрчемле, нəтиҗəле була, сəнгатьчə югары 
дəрəҗəдə язылган күпчелек əсəрлəре 
шушында туа.



2 нче апрельдə бөек шагыйребезнең 
гомере өзелə. 

1913 елның сүрəн, болытлы 4 апрель 
көне. Клячкин больницасы янына 
меңлəгəн кеше шагыйребезне 
озатырга килгəн. Халык агымы, 
шагыйрьнең соңгы юлын кыскарта 
барып, һаман алга таба шуыша. 
Ниһаять, Яңа бистə. Зират. Капкадан 
кергəч, ерак та түгел яңа кабер 
мəңгелек фатирчысын көтеп тора...

И мөкаддəс моңлы сазым! 
уйнадың син ник бик аз?

Үлем түшəгендə ятканда да Г. Тукай 
үзенең чын мəгънəсендə шагыйрь һəм 
үз халкының патриоты икəнлеген 
исбат итте. Соңгы минутларда да ул 
халкы өчен җитəрлек эш башкара 
алмавына көенə.



Кырлайда Габдулла Тукайның 
музей- комплексы.

Тукай- халык күңелендə



Казандагы Габдулла Тукай 
һəйкəллəре

Казанда Г.Тукайның 
əдəби музее

Кырлай җиренə аяк басып, мемориаль 
комплекс ягына борылуга, килүчене 
Тукай үзе каршылый. Ул үзенең 
Кырлаена кайткан да, уйга чумган, 
туган як җылысына сыенган сыман.

Тукай – Кырлай авылындагы мемориаль 
комплекс.



Казан. 26 апрель , 2010 ел. Һəр ел саен бу көнне 
башкалабызда  шагыйрьнең һəйкəле янында бəйрəм 

тантанасы үтə.

2010 елда Тукай 
премиясенə лауреатлар

Мин шушы бəйрəмдə булып, танылган кешелəр белəн 
очрашып сөйлəшүемə һəм бөек шагыйребезнең 

шигырьлəрен, җырларын якыннан ишетүемə чиксез 
шат булдым.

26 апрель – татар халкының бөек 
шагыйре Габдулла Тукайның    туган көне 



Тукайның бик күп шигырьлəре татар халкының көйлəренə салынып, 
җырга əверелеп киткəннəр. Аларга беркем дə махсус көй чыгармаган, 

халык аларны иң моңлы, иң эчтəлекле көйлəренə салып җырлый 
башлаган.

Казан. 26 апрель , 2010 ел.
Шагыйрьлəр язган җырлар арасында “Тəфтилəү” дəн дə көчлерəк 

җыр юк. Əллə нəрсə бар шул җырда. Бер уйласаң, Тукайның үз 
кичерешлəре генə кебек. Ятимлек, əнисеннəн аерылу ачысы, күз 
яше. Ул сине əллə кайларга,тарихка, язмышка алып кереп китə.



2010 елның Г.Тукай исемендəге ТР Дəүлəт бүлəге 
лауреаты, РФ атказанган  һəм халык артисты, 

бөтенроссия һəм халыкара кокурслар лауреаты, 
профессор ,баянчы- Владимир Федотов баянда уйный.

“Ул татар музыка сəнгатенең йөзек кашы булган “Тəфтилəү” 
көен бөтен эчке дөньясы белəн тирəн кабул итеп, искиткеч 
осталык белəн тамашачыга җиткерде ки, мөгаен, Тукай үзе 

тыңлап туялмас иде!”
 “ Ватаным Татарстан”- Р.Халитов.



    Сөй гомерне, сөй халыкны, 
сөй халыкның дөньясын, 
Без үлəрбез, билгеле, тик 

үкенечкə калмасын.

                 Г.
Тукай



СƏГЫЙТЬ   РƏМИЕВ



Г.Тукай, С.Рамиев, Ш. Гайфи 
 Астрахань. 1911. Май


